Nunaqarfimmi aqutsisut Sarfannguit/Itilleq 08 Arpil 2026 ileqquusumik ataatsimiinnerat 
Nal 10:00 004/2026
Ammasumik ataatsimiinnermi oqaluuserisassat:
Imm. 01 	Oqaluuserisassat akuersissutigineri 
Imm. 02	Siulittaasup nalunaarutaa

	Aningaasaqarnermut tunngasut 
Imm. 03	Powerbi

	Suliassat nalinginnaasut
Imm. 04	Upernaamut nunaqarfimmi kusassaanissaq
Imm. 05	Amminik tigooraasup naapinnissaa piniartullu naapinnissaat
Imm. 06	Katersortarfittaarniaqatigiit aningaasaataat pillugit
Imm. 07	Arctic sport Itilleq Sarfannguillu

	Paasissutissiissutit
Imm. 08	Paasissutissiissutit / Ilisimatitsissutit

Imm. 09	Tamalaat.




Ataatsimiinneq aallartippoq nal. 10:07


Peqataasut:

Naleraq
Erneeraq Jensen, Batseba Karlsen

Siumut
Pele Enoksen

Nalunaaruteqarlutik peqataanngitsut: Amalie Dahl


Nalunaaruteqaratik peqataanngitsut







Imm. 01 	Oqaluuserisassat akuersissutigineri
Aalajangiineq
Oqaluuserisassat akuersissutigineqarput.

Imm. 02	Siulittaasup nalunaarutaa

Nunaqarfimmi aqutsisuni siulittaasoq nalunaaruteqanngilaq.

Aalajangiineq
Siulittaasoq nalunaaruteqanngikkaangat siulittaasup tullianut nalunaartassaaq, taava siulittaasup tullia nalunaarusiortassalluni.


Imm. 03	Powerbi
J.nr.

Nunaqarfimmi aqutsisut aningaasaataannut killiffik.

Innersuussut
Allaffeqarfiup innersuussutigaa ilaasortaniit tusaatissatut tiguneqassasut

Aalajangiineq
Ilaasortaniit tusaatissatut tiguneqarput.







Imm. 04	Upernaamut nunaqarfimmi kusassaanissaq
J.nr.
Oqaluuserisassanngortitaq ilaasortamiit Amalie Dahl-imit oqaluuserisassanngortinneqarpoq, oqaluuserisassanngortitarlu siulittaasumiit Erneeraq Jensen-imit oqaluuserisassatut akuersissutigineqarluni.
Tunuliaqutaa:
Paasivarput aasamut takornarissat arlalissuit tikissasut taamaattumik nunaqarfitta iluani qalipatassat aammalu allat iluarsisassat ulluliilluta peqatigiiffiit ikiortiseralugit nunaqarfigissartariaqalerpugut. Avataaniit tikilluta nunannguatta tikikkuminarnera attatiinnassagutsigu aallartittariaqalerpugut.

Pissutsit atuuttut:
Massakkumut takusinnaavarput majuartarfiit iliveqarfillu ungalui qalipatassaasut aammalu allat aserornikut isiginnaaginnakkagut arlalinngortut. Taamaattumik sila kissanniariarpat aallartittariaqalerpugut.

Innersuussut
Allaffeqarfiup innersuussutigaa ilaasortanit oqaluuserineqassasoq aalajangiiffigineqassasorlu.

Aalajangiineq
Ilaasortaniit aalajangerneqarpoq 22 april nunaqqatigiinnut peqatigiiffinnullu aggersaasoqassasoq.

Imm. 05	Amminik tigooraasup naapinnissaa piniartullu naapinnissaat
J.nr.

Oqaluuseriisassanngortitaq ilaasortamiit Amalie Dahl-imit oqaluuserisassanngortinneqarpoq, oqaluuserisassanngortitarlu siulittaasumiit Erneeraq Jensen-imit oqaluuserisassatut akuersissutigineqarluni

Tunuliaqutaa:
Amminik tigooraasoq piffissat makku ingerlanerani tunuarniuteqassappat taartissaqannginneq siumungaaq sillimaffigineqartariaqarpoq.

Pissutsit atuuttut:
Massakkut kisimiippoq utoqqalilluni pisinnaasai annikillinikuupput, ingasammik imertartortarnerup tungaatigut. Taamaattumik piaartumik naapittariaqarparput aammalu qaqortumut Great Greenlandimut allagaqarluta pikkorissartitsinissaq pillugu.

Innersuussut
Allaffeqarfiup innersuussutigaa ilaasortaniit oqaluuserineqassasoq.

Aalajangiineq
Ilaasortaniit aalajangerneqarpoq ammerisoq KNAPP Itilleq-milu siulittaasuugallartoq 15 april aggersarneqassasut kommunep allaffianut.

Imm. 06	Katersortarfittaarniaqatigiit aningaasaataat pillugit
J.nr.

Oqaluuseriisassanngortitaq ilaasortamiit Amalie Dahl-imit oqaluuserisassanngortinneqarpoq, oqaluuserisassanngortitarlu siulittaasumiit Erneeraq Jensen-imit oqaluuserisassatut akuersissutigineqarluni

Tunuliaqutaa:
Paasivarput kateriffik siulersuisoqarsinnaanngitsoq qeqqata kommuniata ataaniilertussaammat taamaattumik piaartumik katersortarfittaarniaqatigiit aningaasaataat qanoq iliuuseqarfigineqartariaqalerput peqatigiiffimmut allamut nuunnissaat eqqarsaataalluni.

Pissutsit atuuttut:
Massakkut aningaasat kontomi ammasumiipput kikkulluunniit tigusisinnaallutik tamanna pissusissamisuunngitsutut isiginarpoq peqatigiiffimmi ingerlanngilaq. Aningaasat nunaqarfiup iluani iluaqutissatut atussappat piaartumik eqqarsaatigineqartariaqalerput sumut nuussinnaanerlugit.

Innersuussut
Allaffeqarfiup innersuussutigaa ilaasortaniit oqaluuserineqassasoq.

Aalajangiineq
Ilaasortaniit aalajangerneqarpoq peqatigiiffiup aningaasaatai peqatigiiffimmik allamik siulersuisuleriarluni nuunneqarsinnaanersut paasiniarneqassasoq, aningaasallu nunaqarfiup iluanut iluaqutaasinnaasutut atorneqassallutik.

Imm. 07	Arctic Sport Itilleq Sarfannguillu
J.nr.

Oqaluuserisassanngortitaq siulittaasumiit Erneeraq Jensen-imit oqaluuserisassanngortinneqarpoq.

Tunuliaqutaa:
Arctic sport itilleq sarfannguillu unammersuaaqqammerput sisimiuni, aatsaallu oqaluttuarisaanermi nunaqarfimmiuniik aaqqissuunneqarpoq Itillimiik Sarfannguaniillu.

Pissutsit atuuttut:
Arctic Sport inuit pinnguaataat timersuutaa kulturitsinnik tammatsaaliuisuuvoq, ukiut tamaasa nunatsinni unammersuaarnermik taallugu unammiuaartoqartarluni. Aatsaallu taamak unammiartunik amerlatigisunik tassa inuit 250 missaani unammianik inoqarluni. Aatsaallu aamma Sisimiuni Arctic sportimik unammisoqarluni. Aatsaavissuarlu nunaqarfimmiuninngaanniik aaqqissuunneqarluni.
Qinikkatut pisussaavugut timersornermut kulturimut meeqqanullu tunngappat sassarfigissallugit qujassummik apuussiffigalugit. Peqatigiiffiillu taakku marluk aaqqissuussisimasut inunnut taamak amerlatigisunut saniatigullu kattuffimmiunut, siulersuisuunernut isiginnaarianut unammiarpassuarnullu sullissisimasunut nersorinnissummik apuussiviginissaanut peqatigiiffillu immikkut tamarmik 5000,00kr-imik tunineqarnissaannut.

Innersuussut
Allaffeqarfiup innersuussutigaa ilaasortaniit oqaluuserineqassasoq aalajangiiffigineqassasorlu.

Aalajangiineq
Oqaluuserisassanngortitaq ilaasortaniit akuersissutigineqarpoq, peqatigiiffiit Arctic Sport Itilleq Sarfannguillu nersorinnissummik tunineqassapput peqatigiiffiilu 5000kr-imik tunineqassallutik.




Imm. 08	Paasissutissiissutit / ilisimatitsissutit

· Allaffiup pisortaata nalunaarutaa qaammat marts 2026/ Itilleq
· Killiffiit
· Peqatigiiffinniit nunaqarfimmi aqutsisunut qinnuteqartoqartarneranut tunngatillugu maleruagassat.
· 15 oktober 2025 ataatsimiinnermi oqaluuserisamut (Qeqqata kommunia Itillimut Sarfannguanullu qujassummik tunniusiinissaa) akissut.

Imm. 09 	Tamalaat


Ataatsimiinneq naammassivoq nal: 11:47

